
Mirësevini dhe ju faleminderit të gjithëve që jeni sonte me ne në këtë koncert kaq 

të veçantë të grupit “Reporters.” Gjatë muajit tetor, në 77 vende të botës do të 

mbahen mbi 2000 koncerte për të shënuar Ditët botërore të Daniel Pearl-it. Qindra 

mijëra njerëz do të bashkohen për të kremtuar fuqinë bashkuese të muzikës dhe për 

të përhapur “Harmoni për njerëzimin”. Jam tejet e kënaqur që të gjithë ne që 

ndodhemi sonte këtu, jemi pjesë e këtij kremtimi global.  

 

Faleminderim të veçantë për Milen, Zharkon, Borjanin, Petritin dhe Stojanin që 

kanë formuar këtë grup muzikor “Reporters”. Para një viti, ata performuan në 

koncertin e tyre të parë në nder të Ditëve botërore të muzikës. Koncerti i sontëm 

është përformanca e tyre e tretë dhe me çdo koncert të radhës, ata po bëhen më të 

mirë dhe më argëtues. Shpresoj që do të kenë edhe shumë të tjerë në të ardhmen.  

 

Muzika është një gjuhë që të gjithë ne e kuptojmë, pavarësisht nga kultura, 

përkatësia jonë etnike apo kombëtare. Muzika mund të shërojë dhe të inspirojë. 

Daniel Pearl, një gazetar i The Wall Street Journal, dhe një muzikant i talentuar, e 

kuptonte këtë. Derisa udhëtonte nëpër botë, Danny u bashkangjitej grupeve 

muzikore në çdo komunitet ku punonte. Në vitin 2002, derisa po punonte në një 

storje në Karaçi, Pakistan, Daniel u kidnapua dhe u ekzekutua nga ekstremistët. 

 

Pas kësaj tragjedie të tmerrshme, familjarët dhe miqtë e Denny-t themeluan 

Fondacionin Daniel Pearl dhe Ditët botërore të muzikës, që përdorën fuqinë e 

muzikës për të riafirmuar nevojën urgjente për tolerancë dhe mirëkuptim të 

ndërsjellë. Që nga viti 2002, Ditët e muzikës kushtuar Daniel Pearl-it janë shënuar 

me mbi 6.700 performanca në 111 vende të botës. 

 

Në muajin mars të vitit të kaluar, presidenti Obama firmosi Aktin Daniel Pearl për 

lirinë e shtypit. “Humbja e Daniel Pearl-it ishte një nga ato momente që tërhoqi 

imagjinatën e tërë botës ngase na rikujtoi se sa e vlefshme është liria e shtypit,” tha 

presidenti, “dhe na përkujtoi që ekzistojnë njerëz që do të bënin çmos për të 

heshtur gazetarët në tërë botën.”  

 

Shpresoj që kjo mbrëmje të shërbejë si përkujtim për të gjithë ne që liria – e 

shtypit, e të shprehurit, dhe në shumë aspekte të jetës sonë – mund të kërkojë 

guxim. Është e nevojshme vendosshmëri nga secili gazetar që të kërkojnë të 



vërtetën dhe të mbrojnë integritetin. Danny Pearl kishte atë vendosshmëri. Ai 

gjithashtu dinte që të gjithë ne kemi nevojë për më tepër muzikë në jetën tonë që të 

na frymëzojë dhe të na ngrisë shpirtërisht. 

 

Përsëri dëshiroj që të faleminderoj pesë gazetarët që po vazhdojnë veprën e Daniel-

it, dhe që po na disponojnë këtë mbrëmje. 

  

 

 


